
SEMINARJU MISSJUNARJU

F’dawn il-mumenti quddiem Gesti Ewkaristija, il-festa tal-lum fl-okkazjoni tal-mija u hamsin
anniversarju tas-Seminarju taghna ghandha tmiem sabih! Illejla nisthajjel li kien hemm eku
ta’ din i¢-celebrazzjoni fl-Awstralja, Toronto, New York, New Jersey, Baton Rouge, il-Peru,
il-Gwatemala, il-Brazil, 1-Ingilterra, I-Iran, Spanja, Ruma, 1-Iskozja, Wales u pajjizi ohra.

Tafu ghaliex? Ghax fil-kurituri u l-kmamar ta’ dan is-Seminarju tal-Qalb ta’ Gesu trawmu
zghazagh li saru sacerdoti u llum jinsabu fil-missjoni. Dan is-Seminarju dejjem kellu vizjoni
missjunarja, u nixtieq li din il-vizjoni tibga’. Nixtieq li niktbu fuq il-hajt ta’ dan is-Seminarju
li dan huwa seminarju missjunarju.

Niftakru fil-kmand li hallielna Gest: “Morru fid-dinja kollha xandru 1-Vangelu”. Din hija
sfida kbira, sabiha u stimulanti. Jekk ninghalqu — sew bhala individwi u sew bhala Knisja
partikulari — inkunu naghmlu suwicidju. Niftakru li Knisja li taghti, tir¢ievi hafna lura.

Ghalhekk f’din il-gurnata specjali nheggeg lil dawk li ged ihossu s-sejha ghas-sacerdozju
biex jinnamraw mal-ideali missjunarji; lil dawk responsabbli mill-formazzjoni fis-Seminarju,
biex jghinu lis-seminaristi jifthu orizzonti fuq il-Knisja universali; lill-poplu ta’ Alla biex
jitlob halli I-ispirtu missjunarju jibga’ jimla dan is-Seminarju taghna.



